
Calallii Agartuu  
fi Dhageettii ESIT: 
Qajeelfama Maatii 
Mala Walitti-aanaa 
Garagaraa Sadii
Daa’imni kamiyyuu agartuunii  
fi dhageettiin isaa/ishee akka calalamu 
gochuuf umriin isaa/ishee xiqqaa miti. 

Maaliif agartuu fi dhageettii 
sakatta’u?
Agartuu fi dhageettiin karaalee murteessaa 
ittiin ijoolleen waa’ee addunyaa isaanii 
itti baratanii dha. Rakkoolee dhageettii fi 
agartuu dafanii arguun daa’imni keessan 
akka guddatu gargaara. Gargaarsa isin 
barbaachisu jalqabarraa kaasee ni argattu.

Malli Walitti Aanaa Garagaraa 
Sadanii maali?
Malli Walitti Aanaa Garagaraa Sadanii 
akkamiin dhiyeessaan ESIT (Early Support 
for Infants and Toddlers, Deggersi Jalqabaa 
Mucoolii fi Ijoolleef) keessan yaaddolee 
jiraniif agartuu fi dhageettii daa’ima 
keessanii akka hordofuu dha. Kun qorannoo 
idilee miti akkasumas bakka qorannoo 
guutuu doktoorii gurraa yookaan ijaa kan 
bakka bu’u tahuu hin qabu. Malli Walitti 
Aanaa Garagaraa Sadanii daa’imni keessan 
qorannoo agartuu yookaan dhageettii 
guutuu akka barbaaddu baruuf nu gargaara. 

Yeroo Mala Walitti Aanaa Garagaraa Sadanii maaltu taha?
Dhiyeessaan ESIT keessan: 

•	 Waa’ee yaaddolee isin akkaataa mucaan keessan itti arguu fi dhagahu 
irratti qabdan isin waliin haasa’a.

•	 Yeroo daa’imni keessan taphatanii fi sochiilee guyyaa raawwatan akkaataa 
isaan ittin agartuu fi dhageettii isaanii itti fayyadaman hordofa.

•	 Seenaa fayyaa daa’ima keessanii ilaala. Isaan waan doktoorrii keessan 
waa’ee fayyaa fi guddina daa’ima keessanii isinitti hime isin gaafatu. 

Mala Walitti Aanaa Sadii booda maaltu taha?
Yoo waa’ee akkaataa daa’imni keessan itti ilaaluu fi dhaga’uu yaaddoo 
qabaattan, isinii fi dhiyeessaan ESIT keessan karoora hordoffii ni godhu. 
Karoorri kun madaallii dhiyeessaa fayyaa fi/yookaan barnoota addaa 
dhiyeessaa ESIT’n godhamu hammachuu mala. 

Gatiin isaa hagam taha?
Gatiin isin baastan hin jiru. Malli Walitti Aanaan Garagaraa Sadii qama 
adeemsa madaallii ESIT bilisaan dhiyaatuu dha. 

Gaaffilee kan biroo?
Daa’imni keessan akka guddatan isin gargaaruuf nuti kutatoo dha. Gaaffii 
kamuu yoo qabaattan, maaloo dhiyeessaa ESIT keessan gaafadhaa.

DCYF loogii hin godhu akkasumas sanyii, bifa, saala, amantii, amantii, haala gaa’elaa, biyya dur irraa dhufan, koorniyaa, umurii, haala loltummaa duraanii, 
ykn hir’ina qaamaa, miiraa ykn sammuu kamiyyuu osoo hin ilaalin sagantaalee fi tajaajila isaa namoota hundaaf walqixa akka argatan ni taasisa. 

